
Ebræalaǯaidi.






24 mutto sust nokkamættom pappavuotta læ, go aǥalaš aiggai son bisso;

25 de damditti ollaset matta son daid audogassan dakkat, guđek su boft Ibmel lusa bottek, dastgo alelessi son ælla sin audast auddanloaidestet.

26 Dastgo daggar bajemuš pap migjidi heivi, gutte basse læ, viǥetæbme, mainnetæbme, suddolaǯai særvest erit čulddujuvvum, ja almi bagjel aleduvvum,

27 gutte i darbaš, ærra bajemuš papai lakkai, bæivalaǯǯat su ječas suddoi audast vuost oafferid auddanbuftet, dastmaŋŋel olbmuides audast; dastgo dam son ofti daǥai buokai audast, go ješječas son oafferuššai.

28 Dastgo lakka bajemuš pappan olbmuid asat, gæin hægjovuotta læ; mutto vale sadne, mi læ maŋeb go lakka, barne asat, gutte olles læ aǥalaš aiggai.



8. Kapittal.




1 De læ dalle oaivadussa dast, mi dast celkkujuvvu: mist daggar bajemuš pap læ, gutte majestætalašvuođa thruono olgis gieđa bæld almin čokkamen læ,

2 gutte Ibmelbalvvalusa audastčuoǯǯo, ja dam duot tabernakal, maid hærra bajasrakadam læ, ja olmuš i.

3 Dastgo juokke bajemuš pap bigjujuvvu sikke addaldaǥaid ja njuovvamoafferid auddanbuftet; de damditti darbašuvvu, atte maida sust mikkege læ oafferuššat.

